
UO„K 007.51 

 

MASOFAVIY TA‟LIM TIZIMLARINING QIYOSIY TAHLILI 

 

Atamuradov Jamshid Jalilovich, 

Buxoro davlat universiteti tayanch doktoranti 

j.j.atamuradov@buxdu.uz, atamuradov727@gmail.com 

 

Zamonaviy ta‘limda raqamlashtirilgan ta‘lim resurslari hamda raqamli texnologiyalar va ta‘lim 

platformalarga boʻlgan ehtiyoj kun sayin o‘sib bormoqda. Bugungi kunda masofaviy ta‘limga alohida 

ahamiyat beriladi, chunki masofaviy ta‘lim oʻqituvchilar uchun ham, oʻquvchilar uchun ham ham bir qator 

qulayliklarga egadir. Jamiyatmizni zamonaviy axborotlashtirish sharoitida ta‘lim sifatini oshirish, ta‘lim 

sohalarida onlayn ta‘lim usullari foydalanib, zamonaviy ommaviy axborot vositalari yordamida boyitish 

natijasida ta‘lim sifatini oshirish imkonini beradi. Ushbu maqolada zamonaviy ta‘lim bozorida masofaviy 

ta‘limda foydalaniladigan tizimlarning asosiy turlari va ushbu ta‘lim tizimlarining tavsiflari, hamda 

ularning ijobiy va salbiy tomonlari haqida bayon etilgan. Masofaviy ta‘limda foydalaniladigan zamonaviy 

LMSlar haqida umumiy ma‘lumotlar va qisqacha tasniflari keltirilgan. Maqolada qiyosiy tahlil uchun 

umumiy mezonlar shakllantirilgan bo‘lib, ma‘lumotlarga asoslanib qiyosiy jadval shakllantirilgan bo‘lib 

maqola yakunida qiyosiy jadvaldan kelib chiqib umumiy xulosalar ham keltirilgan.  

Kalit soʻzlar: E-learning, LMS, onlayn platforma, LMS Moodle, LMS WebTutor, REDCLASS 

Learning, LMS CompetentumMagister, onlayn kurs, masofaviy ta‘lim, qiyosiy tahlil, masofaviy ta‘lim tizimi, 

dasturiy ta‘minot toʻplami, texnologiya. 

 

СРАВНИТЕЛЬНЫЙ АНАЛИЗ СИСТЕМ ДИСТАНЦИОННОГО ОБУЧЕНИЯ 

 

В современном образовании потребность в оцифрованных образовательных ресурсах, а также 

в цифровых технологиях и образовательных платформах растѐт с каждым днѐм. Сегодня 

дистанционному обучению придаѐтся особое значение, поскольку дистанционное обучение имеет 

ряд преимуществ как для учителей, так и для учащихся. Повышение качества образования в 

условиях современной информатизации нашего общества в результате обогащения с помощью 

современных средств массовой информации с использованием методов онлайн-обучения в 

образовательных областях. В этой статье описаны основные типы систем, используемых в 

дистанционном обучении на современном рынке образования, и описания этих систем образования, а 

также их плюсы и минусы. Рассматривается краткая классификация современных LMS, 

используемых в дистанционном обучении. В статье сформулированы общие критерии 

сравнительного анализа, на основе данных сформирована сравнительная таблица, в конце статьи 

также приводятся общие выводы на основе сравнительной таблицы. 

Ключевые слова: электронное обучение, LMS, онлайн-платформа, LMS Moodle, LMS WebTutor, 

redclass Learning, LMS Competentum Magister, онлайн-курс, дистанционное обучение, сравнительный 

анализ, система дистанционного обучения, программный пакет, технология. 

 

COMPARATIVE ANALYSIS OF DISTANCE LEARNING SYSTEMS 

 

In modern education, the need for digitized educational resources, as well as digital technologies and 

educational platforms are growing every day. Today, distance learning is given special importance, since 

distance learning has a number of advantages for both teachers and students. Improving the quality of 

education in the conditions of modern information of our society as a result of enrichment with the help of 

modern mass media using online learning methods in educational fields. This article describes the main 

types of systems used in distance learning in the modern education market, and descriptions of these 

education systems, as well as their pros and cons. Here is an overview and a brief classification of modern 

LMS used in distance learning. The article formulates general criteria for comparative analysis, a 

comparative table is formed on the basis of the data, and general conclusions based on the comparative 

table are also given at the end of the article. 

Keywords: e-learning, LMS, online platform, LMS Moodle, LMS WebTutor, redclass Learning, LMS 

Competentum Magister, online course, distance learning, comparative analysis, distance learning system, 

software package, technology. 

Kirish. Yurtimizda hozirgi vaqtda ta‘lim va tarbiyaning zamonaviy texnologiyalariga sifat jihatidan 

jadal oʻtish uchun jiddiy obyektiv asoslar shakllantirildi, chunki bugungi kunda ijtimoiy va iqtisodiy 

hayotdagi innovatsion jarayonlarning oʻzi ham ta‘limda tub oʻzgarishlarni talab qilmoqda. Ertami-kechmi 

yurtimizdagi ta‘lim muassasalarida bu jarayonga qoʻshilmagan birorta ham oʻqituvchi-pedagog yoki 

pedagogik faoliyat bilan shugʻullanayotgan biror kishi chetda qolmaydi.  2020- yilda boshlangan global 

pandemiya davrida Oliy va oʻrta maxsus ta‘lim vazirining tashabbusiga asosan mamlakatimiz oliy oʻquv 

yurtlari masofaviy taʼlimga oʻtdi va 2020-yil 27-martdan Oʻzbekiston Respublikasi Oliy va oʻrta maxsus 

ta‘lim vazirining oliy ta‘lim muassasalarida masofaviy ta‘limni joriy etish toʻgʻrisidagi 233-sonli buyrugʻiga 

asosan masofaviy ta‘limga oʻtish jarayoni boshlandi. 

Oʻzbekiston Respublikasi Prezidentining 2022- yil 28- yanvardagi PF-60-son ―2022 — 2026-yillarga 

mo‗ljallangan Yangi O‗zbekistonning taraqqiyot strategiyasi to‗g‗risida‖gi Farmoni bilan tasdiqlangan 2022 

— 2026 yillarga moʻljallangan Yangi Oʻzbekistonning taraqqiyot strategiyasini «Inson qadrini ulugʻlash va 

faol mahalla yili»da amalga oshirishga oid davlat dasturida belgilangan vazifalar ijrosini ta‘minlash, 

shuningdek, axborot-kommunikatsiya texnologiyalari imkoniyatlaridan sohada samarali foydalanish 

maqsadida Oʻzbekiston Respublikasi Oʻzbekiston Respublikasi Vazirlar Mahkamasining 2022-yil 3-

oktabrdagi 599-sonli ―Oliy ta‘lim tashkilotlarida masofaviy ta‘lim shaklini joriy etish chora-tadbirlari 

toʻgʻrisida‖ gi Qarori Oʻzbekistonda masofaviy ta‘limni yangi bosqichga chiqardi. 

Hozirgi davrda ta‘lim jarayoniga axborot texnologiyalarini joriy etish sharoitida ta‘limning yangi 

shakliga ehtiyoj paydo boʻldi. Ushbu shaklga boʻlgan zamonaviy talablar maktab oʻquvchilari, ayniqsa, oʻrta 

maktab oʻquvchilari va nogiron bolalarni oʻqitishda, shuningdek, ishchilarning malakasini oshirishda va 

ularning geografik joylashuvidan qat‘i nazar, oʻz-oʻzini tarbiyalashda ifodalanadi. Bunda bizga elektron 

ta‘lim degan tushuncha juda katta yordam berishi mumkin. Elektron ta‘lim-bu axborot-kommunikatsiya 

texnologiyalarining muhiti va ta‘lim muhiti oʻrtasidagi bogʻliqlikdir. Elektron ta‘limni tushunish mukammal 

rejalashtirilgan va tashkil etilgan oʻquv muhitining asosi boʻla oladi, ammo hech bir holatda bunday ta‘lim 

mavjud pedagogik modellar va standartlarni almashtira olmaydi. ELearning-bu ta‘limni qoʻllab-quvvatlash 

uchun axborot texnologiyalari tomonidan taqdim etiladigan ta‘lim shaklining zamonaviy vositasidir. 

Boshqacha qilib aytganda, u bilim olish uchun imkoniyatlarni kengaytiradi. Elektron ta‘limning katta 

afzalligi masofalarni yoʻq qilish va vaqt moslashuvchanligini joriy etish orqali har qanday rasmiy va 

norasmiy toʻsiqlarni olib tashlash imkonini yaratadi. Bugungi kunda elektron ta‘lim zamonaviy hayotimizda 

muhim rol oʻynaydi, aniq bilimlarni taqdim etishdan tortib, kasbiy tayyorgarlikka qadar, nafaqat odatdagi 

ta‘lim formatidagi talabalar uchun, balki oʻquv ishtirokchilarining barcha toifalari uchun (ish paytida oʻqish, 

yangi kasblar uchun malaka oshirish) bir qator vazifalarni bajaradi. Shunday qilib, masofaviy ta‘limni 

qoʻllash mamlakatda va birinchi navbatda, nogironlar, imkoniyati cheklanganlar hamda sport maktablari 

uchun ta‘limni rivojlantirishga yordam bera oladigan asosiy vositalardan biri boʻla oladi. Masofaviy 

ta‘limning aniq afzalliklariga qaramay, ishtirokchilarning aksariyati ushbu ta‘lim shakli bilan amaliy 

tajribaga ega emasligi bilan bogʻliq aniq muammolar yuzaga kelish ham tabiiy holdir: oʻquvchilarning vaqtni 

rejalashtira olmasligi; oʻqituvchi bilan cheklangan shaxsiy aloqa; oʻquv materiallarini talabchanlik bilan 

tayyorlash. 

Tadqiqot obyekti. Oʻquv muhitini shakllantirishni osonlashtirish uchun kunimizdaki ta‘lim bozorida 

turli xil masofaviy ta‘lim platformalari mavjud. Ular virtual tarzda ta‘lim faoliyatini qoʻllab-quvvatlashga 

qodir boʻlgan oʻzaro ta‘sir kanallaridan foydalangan holda oʻqitish usullarini ishlab chiqish uchun texnologik 

va pedagogik vositalarni oʻz ichiga oladi. LMS-bu oʻquv va oʻqitish jarayoni ustidan toʻliq nazoratni 

ta‘minlash imkonini bera oluvchi dasturiy ta‘minotdir. Bunday tizim oʻquvchilarni roʻyxatdan oʻtkazish, 

kataloglardagi yaratilgan kurslarni tartibga solish, oʻquvchirning yutuqlarini kuzatish va oʻqituvchi yoki 

guruh rahbariga qilingan barcha ishlari toʻgʻrisida hisobot berish imkoniyatini beradi, shuningdek, bunday 

platformalar nafaqat oʻquv materiallarni yaratish va saqlashga, balki ularni turli xil bilim sohalarida va turli 

xil oʻquvchi va foydalanuvchilar tomonidan qayta ishlatishga imkon beradi. Bunday qayta ishlatiladigan 

obyektlarga matn, taqdimotlar, animatsiyalar, rasmlar va boshqalar kiradi. 

Bugungi kun ta‘lim talablaridan kelib chiqib zamonaviy ta‘lim platformalariga ham ma‘lum bir qator 

talab va standartlar qoʻyilganligi sir emas. Bunday standartlarning asosiylaridandan biri bu SCORM 

standartidir. Masofaviy ta‘lim tizimlari orasida SCORM standartiga muvofiqlik asosiy mezon hisoblanadi. 

Sharable Content Object Reference Model (SCORM) masofaviy ta‘lim tizimlari uchun ishlab chiqilgan 

spetsifikatsiyalar va standartlar toʻplamidir. SCORM standartlarida oʻquv materialini tashkil etish va 

masofaviy ta‘limning butun tizimiga qoʻyiladigan talablar mavjud. SCORM standartlari masofaviy ta‘lim 

tizimlarida komponentlarning mosligini va ularni qayta ishlatish imkoniyatini ta‘minlashga imkon beradi. 

Oʻquv materiali kim, qaerda va qanday vositalar bilan yaratilganligidan qat‘iy nazar, turli oʻquv kurslariga 

kiritilishi va masofaviy ta‘lim tizimi tomonidan ishlatilishi mumkin boʻlgan alohida kichik bloklar bilan 

http://lex.uz/ru/docs/5841063#5844720

ifodalanadi. Buning yordamida ta‘lim obyektlaridan turli xil masofaviy ta‘lim tizimlarida foydalanish 

imkonini beradi. 

Tadiqot maqsadi. Yuqorida keltirilgan ma‘lumotlarga asoslangan holda ushbu maqolamizda ta‘lim 

jarayonida joriy etilishi mumkin boʻlgan bir qator zamonaviy masofaviy ta‘lim platformalarini solishtirib 

qiyosiy tahlil oʻtkazishga qaror qildik va va qiyosiy tahlil uchun oʻquv jaronidan kelib chiqgan holda tahlil 

mezonlari ishlab chiqildi.  

Qiyosiy tahlil natijasida ta‘lim jarayonida qoʻllanilishi mumkin boʻlgan masofaviy ta‘lim 

platformalarning qaysi biri joriy etilganda ta‘lim jarayonining samaradorligini oshirish imkoni yuqoriroq 

ekanligini bilib olishimiz mumkin boʻla oladi va shunga asoslanib tegishli xulosalar beriladi. 

Moodle masofaviy ta‟lim tizimi 

LMS Moodle – masofaviy ta‘limda ta‘lim kurslarini yaratish va ulardan foydalanishga moʻljallangan 

masofaviy ta‘lim muhiti. Imkoniyatlari boʻyicha Moodle ta‘lim bozorida taniqli tijorat ta‘lim jarayonlarini 

boshqarish tizimlari bilan taqqoslanadi, shu bilan birga u ochiq kodli bo‘lib kodlarni tarqatilishi bilan 

bozorda ijobiy taqqoslanadi. Bu husussiyati tizimni oʻziga mos funksiyalarini dasturlashga imkonini beradi. 

Har bir ta‘lim loyihasi, uni yangi xizmatlar bilan toʻldirish imkonini beradi. 

eLearning serveri masofaviy ta‟lim tizimi 

 LMS eLearning Server - bu vosita Internetda masofaviy ta‘lim markazlarini yaratish imkonini 

beruvchi dasturiy ta‘minot boʻlib, masofaviy ta‘lim jarayonini tashkil etish boʻyicha keng koʻlamli 

vazifalarning bajarilishini ta‘minlay oladi. 

Serverdagi oʻquv tadbirlari o‘quv jadval shaklida tartibga solinib, bu oʻquv materiallari, topshiriqlar 

yoki treninglar, qoʻshimcha aloqa vositalari va boshqalarning vaqt boʻyicha tartiblangan ketma-ketligini 

tashkil etadi. 

REDCLASS Learning masofaviy ta‟lim tizimi  

REDCLASS Learning masofaviy ta‘lim tizimi - bu sizga masofadan turib oʻqish, malaka oshirish, 

inson faoliyatining barcha sohasidagi bilimlarni nazorat qilish, shuningdek, oʻquv muassasalarining dasturiy 

mahsulotlardan, uskunalar va texnologiyalardan foydalanish va boshqarish boʻyicha amaliy koʻnikmalarni 

rivojlantirish imkonini beruvchi dasturiy-texnik vositalar, oʻquv materiallari va oʻqitish usullari toʻplamidir. 

WebTutor masofaviy oʻqitish tizimi 

WebTutor tizimining "Masofaviy ta‘lim" moduli - elektron oʻquv kurslari yordamida 

foydalanuvchilarni oʻqitish jarayonlarini rejalashtirish oʻtkazish va natijalarini tahlil qilish, shuningdek, 

talabalar, oʻqituvchilar, ekspertlar va tizim administratorlar o‘rtasida aloqa va axborot almashinuvini 

ta‘minlash imkonini beradi. 

Tizim tarkibiga elektron kurslarning asosiy muharriri tashkil topgan bo‘lib, bu muharrir matnlar, 

illyustratsiyalar, hujjatlar va portal obyektlari, shu jumladan, multimedia resurslariga havolalarni oʻz ichiga 

olgan, hamda ixtiyoriy miqdordagi boʻlimlar va hujjatlardan iborat kurslarni yaratish imkonini beradi. [4] 

Competentum Magister masofaviy ta‟lim tizimi 

Competentum Magister masofaviy ta‘lim tizimi - oʻrta, oʻrta maxsus va oliy oʻquv yurtlari uchun 

moʻljallangan ta‘limni boshqarish tizimi. Competentum MAGIST elektron ta‘lim texnologiyalarini ham 

kunduzgi, ham sirtqi va masofaviy ta‘limda joriy etish imkonini beradi. 

Competentum Magister masofaviy ta‘lim tizimi Internet yoki lokal tarmoq orqali oʻquv jarayonini 

tashkil etish uchun maxsus ishlab chiqilgan toʻliq funksional yechimdir. Tizim multimediali oʻquv 

materiallarini tayyorlash, oʻquv jarayonini rejalashtirish va monitoring qilish uchun qulay vositalarni, 

koʻrsatkichlarni tahlil qilishning ishlab chiqilgan mexanizmini, shuningdek, imkoniyatlari boʻyicha boshqa 

LMSlarga oʻxshashi boʻlmagan intellektual test tizimini oʻz ichiga oladi. Competentum Magister yordamida 

ta‘lim muassasasi talabalar yoki maktab oʻquvchilarini yashash joyidan qat‘i nazar, individual oʻquv rejasi 

boʻyicha tayyorlashni tashkil qilishi mumkin. Talabalar tizimga kirish uchun qoʻshimcha dasturiy ta‘minotni 

sotib olishlari shart emas - ularga tarmoqqa ulanish va Internet Explorer yoki Mozilla kabi web-brauzerlar 

kerak bo‘ladi. 

Masofaviy ta‟limni qoʻllab-quvvatlash dasturlarini qiyosiy tahlil qilish mezonlari. 

Tadqiqot metodi. Masofaviy ta‘limda foydalanishi mumkin bo‘lgan beshta eng mashhur va yuqori 

talab dasturiy mahsulotlar koʻrib chiqildi va ularning asosiy funksiyalari tavsiflandi. Dasturiy vositalarni 

qiyosiy tahlil qilish mezonlari ajratildi. Ushbu mezonlarning har birida turli funksiyalar toʻplamiga ega 

boʻlgan juda koʻp dasturiy mahsulotlar mavjud. Qiyosiy tahlil jadvalida masofaviy ta‘limni oʻtkazish uchun 

foydalaniladigan dasturiy ta‘minotning besh turi koʻrib chiqildi - bular LMS Moodle, LMS eLearning 

Server, LMS REDCLASS Learning, LMS WebTutor, LMS Competentum magister. Ushbu tizimlarning 

barchasi SCORM standartiga mos keladi. 

Qiyosiy tahlil uchun quyidagi mezonlar tanlangan: 

1. litsenziya turi; 

2. arxitektura turi; 

3. modullarning mavjudligi; 

4. tinglovchilarni oʻz-oʻzini roʻyxatga olish; 

5. tizim foydalanuvchilarining tashriflari jurnalining mavjudligi va ularni nazorat qilish; 

6. hisobot berish funksiyasining mavjudligi; 

7. nazorat vazifalari jadvalini koʻrish imkoniyati; 

8. tinglovchining elektron portfelining mavjudligi; 

9. tinglovchilar uchun aloqa vositalarining mavjudligi (chat, forum); 

10. elektron doskaning mavjudligi; 

11. Internet-konferensiyalarni oʻtkazish imkoniyati; 

12. dasturlash tillarini bilmasdan ma‘ruzalar, testlar, nazorat topshiriqlarini ishlab chiqish imkoniyati; 
13. tizimdagi tinglovchilar soni; 

14. dizaynni oʻzgartirish funksiyalarining mavjudligi; 
15. Internetda LMS bilan veb-sayt manzili (URL). 

1-jadval. LMSlarning qiyosiy tahlili  

 

Mezonlar tizimi 
LMS 

WebTutor 

LMS 

Competentum.

magister 

LMS eLearning 

Server 

LMS 

REDCLASS 

Learning 

LMS 

Moodle 

Litsenziya turi tijorat  tijorat tijorat tijorat bepul 

Arxitektura turi Yopiq Yopiq Yopiq Yopiq Ochiq 

Modullarning 

mavjudligi 

Administrator, 

tinglovchi, 

boshqa 

modullar 

qoʻshimcha 

ravishda sotib 

olinadi va 

birlashtiriladi 

Administrator, 

talaba, 

oʻqituvchi 

(tyutor) 

Talabalar, 

oʻqituvchilar, 

ta‘lim boshqaruvi 

texnik 

administratsiyasi 

Boshqaruvchi, 

administrator 

foydalanuvchi 

Administra

tor talaba 

oʻqituvchi 

LMS veb-sayti 

orqali 

talabalarni 

roʻyxatdan 

oʻtkazish 

- - + + + 

Nazorat jurnali 

mavjudligi va 

foydalanuvchi 

nazorati 

+ + + + + 

Kurs boʻyicha 

oʻquvchilar 

ma‟lumotlarini 

boshqarish 

- - + + + 

Hisobotlarni 

shakllantirish 
+ + + + + 

Tizim kontentini 

tahrirlash 
+ - + + - 

Nazorat 

vazifalari 

jadvalini koʻrish 

imkoniyati 

+ - + + + 

Tinglovchilarnin

g elektron 

muloqoti 

+ + + + + 

Internet-

konferensiyalarn
- + + - + 

i o‟tkazish 

xizmati 

Ma‟ruza, test va 

nazorat 

topshiriqlarini 

ishlab chiqish 

+ + + + + 

Oʻrganuvchilar 

soni cheklovi 
cheklanmagan 

Enterprise 

versiyasida 

cheklanmagan 

cheklanmagan cheklanmagan 
cheklanmag

an 

Tizimning 

bazaviy  

dizaynini 

oʻzgartirish 

- + - + + 

URL 
http://www.we

bsoft.ru  

http://compete

ntum.ru  

http://www.learnw

are.ru 

http://www.red

center.ru  

http://moodl

e.org  

 

Olingan natijalar tahlili. Jadvaldagi ma‘lumotlarga koʻra, LMSlar bir- birilariga oʻxshashdir, chunki 

ularning barchasi bitta funksiya, ya‘ni masofaviy oʻqitish uchun ishlab chiqilgan. Tizimlar oʻquv jarayonini 

boshqarish uchun zarur boʻlgan vositalar toʻplamini ifodalaydi. Oʻquv kurslarini yaratish modullari, dekanat 

vazifalari va boshqa qo‘shimcha komponentlar yaratilgan. Masofaviy ta‘lim tizimlarining qiyosiy tavsiflariga 

asoslanib, tijoriy LMS bo‘lgan "eLearning Server" va erkin tarqatiladigan LMS "Moodle" ning asosiy 

afzalliklarini ta‘kidlab o‘tishimiz mumkin: 

 koʻp sonli rollarning mavjudligi; 

 sayt orqali tinglovchilarni oʻz-oʻzini roʻyxatdan oʻtkazish; 

 kurslar boʻyicha maʼlumotlarni boshqarish (guruhlarning mavjudligi, oʻqitish tartibi, davomiyligi, 

oʻquv rejasi va boshqalar)mumkinligi; 

 Internet-konferensiyalarni oʻtkazish xizmatining mavjudligi; 

 tinglovchining elektron jildini shakllantirish imkoniyatining mavjudligi. 

Taqdim etilgan imkoniyatlar darajasi boʻyicha Moodle taniqli tijorat LMSlar bilan taqqoslarni ko‘tara 

oladi, shu bilan birga, u ochiq manba kodida tarqatilganligi - bu tizimni oʻziga xos xususiyatlarga 

moslashtirishga ma‘lum bir ta‘lim loyihasi va agar kerak boʻlsa, unga yangi modullarni kiritish imkonini 

berishi bilan, ajralib turadi. 

LMS "eLearning Server" boshqa LMS bilan solishtirganda turli fakultetlar, filiallar, universitetlar 

faoliyatini qoʻllab-quvvatlash uchun universitetlararo tizimga ega. 

LMS "WebTutor", LMS "Competentum.Magister", LMS "REDCLASS" kichikroq vositalar va 

funksiyalar toʻplamiga ega va tijoriy tizimlardir. 

Tizimlarning muhim parametrlardan biri - bu oʻrganayotgan foydalanuvchilar sonidir va bu jihatdagi 

masofaviy oʻqitish uchun noqulay vaziyat yaratadigan dasturiy ta‘minot Competentum.Magister. Bu faqat 

ma‘lum bir versiyalarda cheklanmagan. Tizimning asosiy dizaynini oʻzgartirish qobiliyatining yoʻqligi, 

shuningdek, uni ma‘lum bir ta‘lim muassasasi uchun toʻgʻridan-toʻgʻri moslashtirishdir, mening fikrimcha, 

WebTutor va eLearning Server dasturiy mahsulotlarini boshqa tizimlar bilan taqqoslaganda raqobatbardosh 

boʻlmagan mahsulotlar sifatida tasniflash imkonini beradi.  

Xulosa. Shunday qilib, Moodle dasturiy mahsuloti toʻplagan maksimal ijobiy funksiyalar soniga 

koʻra, biz ushbu mahsulot koʻrib chiqilgan bir qator mahsulotlardan oʻzini raqobatbardosh deb hisoblash 

huquqiga ega, degan xulosaga kelishimiz mumkin va u masofaviy ta‘lim jarayonlarni tashkil etish va 

oʻtkazish uchun yuqori samaradorligi bilan ajralib turadi. 

Tahlil natijalariga asoslanib xulosa qilib aytganda qiyosiy tahlil natijasida ma‘lum boʻldiki, ta‘lim 

muassasalarida masofaviy ta‘limni joriy etish uchun LMS ni tanlash muassasaning aniq maqsadlariga 

bogʻliq, ammo masofaviy ta‘lim tizimlarining qiyosiy tahlili shuni koʻrsatdiki, eng yaxshi variant LMS 

"Moodle" tizimidir. 

Xulosaga qoʻshimcha qilib shuni ta‘kidlab oʻtishimiz kerakki, bugungi kunda dunyoda masofaviy 

ta‘lim imkoniyatini beruvchi koʻplab dasturiy mahsulotlar mavjud. Ular umumiy funksiyaga ega - talabalar 

(tinglovchilar) uchun masofaviy ta‘limni ta‘minlash, lekin ularni turli yoʻllar bilan maqsadga yoʻnaltirishi 

mumkin bo‘ladi. Ba‘zi tizimlar oʻrganishni osonlashtirish uchun qabul qilingan standartlarni saqlashga 

qaratilgan boʻlsa, boshqalari oʻquv materialiga kirish, guruhli oʻrganish va bilim darajasini baholash uchun 

vositalarning toʻliq toʻplamini ishlab chiqishga qaratilgan. Umuman, muayyan dasturiy mahsulotni tanlash 

masofaviy ta‘lim usullari va vositalarining maqsadlariga bevosita bogʻliq bo‘ladi. 

http://www.websoft.ru/
http://www.websoft.ru/
http://competentum.ru/
http://competentum.ru/
http://www.learnware.ru/
http://www.learnware.ru/
http://www.redcenter.ru/
http://www.redcenter.ru/
http://moodle.org/
http://moodle.org/

